
MINISTRY OF AGRICULTURE, FORESTRY AND RURAL DEVELOPMENT

Raporti i punës së Zyrtares për Barazi  Gjinore 2010-2013
Hyrje 
Akti më i lartë juridik i Republikës së Kosovë, Kushtetuta e Republikës së Kosovës,  siguron që të gjithë të jenë të barabartë para ligjit,  “vlerat e rendi kushtetues të Republikës së Kosovës bazohet në parimet e lirisë, paqes, demokracisë, barazisë, respektimit të të drejtave të njeriut dhe sundimit të ligjit, mosdiskriminimit, të drejtës së pronës, mbrojtjen e mjedisit, drejtësinë sociale,..., dhe ekonominë e tregut”
   Vëmendje të veçantë shteti Ynë i ka kushtuar Të Drejtave dhe Lirive Themelore, ku në Kapitullin II të Kushtetutës së Kosovës  (Neni 21, pikat 1,2, 3, 4)  Parimet e përgjithëshme të drejtat dhe liritë themelore të njeriut, si dhe zbatimin e drejtpërdrejtë të Marrëveshjeve dhe Instrumenteve Ndërkombëtare siç janë: Deklarata Univerzale për të Drejtat e Njeriut, Konventa për Eliminimin e të gjitha Formave ndaj Diskriminimit ndaj Gruas ( CEDAW)..

Në përputhshmëri me Kushtetutën e Kosovës, Konventës CEDAW, Kuvendi i Kosovës  miraton Ligjin Kundër Diskriminimit Ligji Nr. 2004/3, Ligjin për Barazinë Gjinore 2004/2, në bazë të të cilit edhe janë krijuar mekanizmat institucional.
Zhvillimi i bujqësisë dhe barazia gjinore

Ministria e Bujqësisë, Pylltarisë dhe Zhvillimit Rural, duke gjithpërfshirë të gjithë qytetarët të Kosovës në hartimin e politikave të MBPZHR-së, si dhe duke i’u dhënë mundësi të barabartë në pjesëmarrje gjatë hartimit të politikave, filluar nga bujqit, shoqatave të fermerëve të cilat drejtëpërsëdrejti paraqesin edhe interesat e fermerëve, përfaqësues të agrobiznesit, fermer e fermere të të gjitha grupmoshave, gjinive, përkatësie etnike, pa kurfar diskriminimi, ashtu edhe në zbatimin e objektivit kryesor që është zhvillimi i ekonomisë, e në këtë rast bujqësisë, duke marrë për bazë indikatorët kryesor makroekonomik, e që janë Bruto Prodhimi Vendor, numri i pergjithshëm i të punësuarve, eksporti si dhe popullsia në zonat rurale. 

“ Nëpërmjet zbatimit të PZHRB 2010-2013, synohet krijiomi I një kornize të azhuruar afatmesme të planifikimit për zhvillimin e sektorit agro-rural të Kosovës, që:…… merr në konsideratë nevojën për të përkrahur komunitetet locale, si dhe çështjet e ndërlidhura, si: përkatësinë etnike, gjinia, migrimi dhe agro mjedisi”

Baza ligjore viti 2013 – masat afirmative
Ndarja proporcionale e financave publike e në veçanti sipas gjinive, ka qenë edhe njëra ndër objektivat specifike. Kontributi i gruas në shoqërinë tone është shumë i rëndësishëm, e sidomos në periudhën e pas luftës ku shumë gra mbeten edhe kryefamiljare.  

Gjithashtu,   “në mbështetje të Nenit 145 ( pika 2) e Kushtetutës së Kosovës, duke marrë parasysh nenet 4, 21 dhe 22, të Ligjit Nr. 03/L-189 për Administratën Shtetrore të Republikës së Kosovës, ( Gazeta Zyrtare nr. 82, 21 tetor 2010) si dhe duke u bazuar në Nenin 8 ( paragrafi 1.4) dhe Shtojcën 14 të rregullores nr. 02/2011 për fushat dhe përgjegjësinë administrative të Zyrës së Kryeministrit dhe Ministrive ( 22.03.2011), Nenit 15 paragrafi 3 Ligji Nr. 03/L-098 për Bujqësinë dhe Zhvillimin Rural, ( Gazeta Zyrtare e Republikës së Kosovës Nr.56/27 Korrik 2009) nxjerr:

1. Udhëzimin Administrativ  Nr. 03/2013 për Masat dhe Kriteret e Përkrahjes në Bujqësi dhe Zhvillim  Rural për vitin 2013,”
 si dhe 

2. Udhëzimi Administrativ NR.13/2013 për Ndryshimin dhe Plotësimin e Udhëzimit Administrativ Nr. 03/2013 për Masat dhe Kriteret e Përkrahjes në Bujqësi dhe Zhvillim Rural për vitin 2013, i cili udhëzim në Nenin 2 përcakton se  Nenit 25 i Udhëzimit Administrativ bazik paragrafi 4 dhe 6 fjala “Ministria” zëvendësohet me “Agjencinë për Zhvillimin e Bujqësisë””.

Qëllimi i UA NR.03/2013 është që të përcaktohen parimet dhe zbatimin e masave të miratuara për vitin 2013 në kuadër të Programit për Bujqësi dhe Zhvillim Rural të Kosovës- PZHRB 2007-2013 si dhe përcakton kriteret e pranueshme dhe procedurat e përkrahjes.

Në këtë Udhëzim Administrative UA NR.03/2013, përcakton që: ”mosha e fermerit, nën moshën 40 vjeçe poentohet me 5 pikë më shumë se personat me moshën mbi 40 vjeçe, për gjini , gjinisë femrore i’u janë dhënë që në fillim 5 poenë më shumë, fermerët që kanë fermë në largësi 10 km nga zona urbane kanë 5 poenë më shumë.”
 Tërë këto kritere të vlerësimit janë masë afirmative me qëllim të integrimit të femrave, të rinjëve, si dhe banorëve të zonave më pak të favorizuara. 

Në PBZHR 2010-2013 kishte qëllim kryesor të objektivave të MBPZHR-së është rritja e të ardhurave për bujqit dhe popullsisë rurale, përmirësimi i standardit dhe kushteve të jetesës në zonat rurale, rritjen e aftësisë konkurruese, etj, MBPZHR, sipas programet për bujqësi të viteve 2012 dhe 2013 ka ndërmarrun disa masa afirmative për gra fermere dhe fermerë të rinj.

Aktivitetet 2010-2013 
Gjatë periudhës 2010-2013, MBPZHR ka zhvilluar një mori aktivitetetsh, duke filluar me këshillime, ngritje të kapaciteteve të fermerve/fermereve, përkrahjen e grupeve locale të veprimit me qëllim të zhvillimit rural dhe bujqësisë.

Gjatë periudhë kur jemi duke raportuar, trajnimet janë mbajtura në bashkëpunim të ngusht me departmentet dhe agjencioneve ekzekutive në MBPZHR, ku qëllimi i këtyre trajnimeve ishte që të përmirësohet integrimi social i të gjithë qytetarëve të Republikës së Kosovës, e në veçanti në zonat rurale , në mënyrë që të gjithë të kenë  pjesëmarrje të barabartë në jetën sociale, ekonomike dhe politike, si dhe mundësi të barabarta për të gëzuar të drejtat e tyre dhe të vënë në shërbim potencialin e tyre në dobi të shoqërisë.  

Gjatë vitin 2010-2012, Zyrtarja për Barazi Gjinore  ne bashkëpunim me NjDNJ kanë zhvilluar 37 trajnime, nga numri i përgjithshëm i këtyre trajnimeve janë mbajtur trajnime për këto kategori: per barazi gjinore, për të drejtat e fëmijëve ( janë përgatit dhe shpërndarë fletëpalosje për punë e rrezikshme të fëmijëve), për persona me aftësi të kufizuara, për të drejta të komuniteteve, e me theks të veçantë janë mbajtur trajnime për të drejtat e grave,  e sidomos grave nga zona rurale.
Temat të cilat janë trajnuar pjesëmarrëset në këto trajnime gjatë vitit 2010-2013 janë:

Vetëdijesimi i banorëve nga zonat rurale mbi instrumentet shtetërore dhe ndërkombëtare për të drejtat e grave,  si dhe zbatimi i ligjeve siç janë:

· Integrimi i grave në bujqësi – sensibilizimi për mundësit e qasjes në subvencione dhe grande që MBPZHR i ofron për qytetarët e vendit, gjithashtu  janë bërë edhe shpërndarje të broshurave  për informim mbi procedurat e aplikimit për subvencione;

· Promovimi i Strategjisë dhe Planit të Veprimit për të Drejtat e Njeriut 2009-2011;

· Promovimi i Strategjisë dhe Planit të veprimit për personat me aftësi të kufizuara;
· Ligji Kundër Diskriminimit Nr. 2004/3, 
· Ligji për Tokën Bujqësore 2005/02-L26
· Qasja në të Drejtën e pronës - Ligji për Trashëgimin nr. 2004/26
Trajnimet janë mbajtur me gra të zonave rurale të komunave: Mitrovicë, Malishevë, Istog, Prizren, Prilluzh, Vushtrri ( Banjska ) , Klinë, Obiliq, Kaçanik  dhe Rahovec; numri i pjesëmarrëse në këto trajnime ishte 280.

Ndërsa gjatë vitit 2011 deri më 27.10.2011 janë mbajtur trajnime me këto tema:

1. Aftësimi profesional i personave me aftësi të kufizuar në bletari  pesë ( 5) trajnime, në bashkëpunim me Shërbimet Këshillimore dhe ekspert nga lëmia e bletarisë për regjionet : Gjilan, Prizren, Mitrovicë, Ferizaj dhe Pejë, gjithsej 119 pjesëmarrës   ( numri i femrave ka qenë 40 femra );
2. Takimi me Rrjetin e Grupit të Grave mundësit e qasjes në subvencione dhe grande që MBPZHR i ofron për qytetarët e vendit, gjithashtu  janë bërë edhe shpërndarje të broshurave  për informim mbi procedurat e aplikimit për subvencione; në këtë takim kanë qenë pjesëmarrëse udhëheqëse e OJQ-ve të grave, gjithsej 140 pjesëmarrëse;

3. Vetëdijesimi i banoreve nga zonat rurale mbi instrumentet shtetërore dhe ndërkombëtare;
4. Arritja dhe vetëdijesimit te lartë të kulturës për luftën ndaj dukurive të rrezikshme për shoqëri, siç janë trafikimi ;
5. Prezantimi i ndjenjave të demokracisë, humanizmit, transparencës, solidaritetit dhe jetuarit bashkërisht,  pa dallime;
Nga takimet e mbajtura me këto grupe të grave fermerë kanë dalë edhe rekomandime për marrjen e masave afirmative.

Vetëm  gjatë vitit 2012 janë zhvilluar aktivitete me grupe të grave të fermere, në regjionet: Prizren, Mitrovicë, Pejë, Gjilan dhe Ferizaj me temat: 

Perspektiva dhe roli i gruas në zhvillimin rural, si dhe mundësit e qasjes në fondet që ofrohen nga MBPZHR dhe donatorët.
Takimet me regjionin e Prishtinës dhe Gjakovës nuk janë mbajt veçmas, mirëpo me rastin e Shënimit të ditës Ndërkombëtare të Gruas Fermere, edhe fermeret e këtyre regjioneve kanë marrë informatat në lidhje me temat e lartshënuara; Ku në takime regjionale numri i pjesëmarrëseve ishte 110 gra të strukturave të ndryshme, derisa në shënimin e DNKGF numri i pjesëmarrëse ishte mbi 300.
Pasi që bujqësia është sektor i rëndësishëm  ekonomik, dhe që siguron pjesën më të madhe të punësimit, si dhe mbase 55 % e banorëve të Republikës së Kosovës jetojnë në zona rurale, dhe numër mjaft i madh i tyre jetojnë edhe në varfëri , e me qëllim të zbutjes së varfërisë, dhe implementimit Objektivave të Mijëvjeçarit MBPZHR do të jetë një ndër bartësit kryesor i zbutjes së varfërisë. 

Konferenca Dita Ndërkombëtare e Gruas Fermere” datës 05.12.2012
Ministria e Bujqësisë, Pylltarisë dhe Zhvillimit Rural e Kosovës  në strategjinë  e zhvillimit  për periudhën 2007 deri 2013  në përputhje me standardet e politikës së përbashkët bujqësore (PPB) të BE-së.  Fokusi kryesor i kësaj strategjie është në rritjen e të ardhurave të fermerëve të Kosovës, krijimi i vendeve të punës në zonat rurale dhe zhvillimin e këtyre zonave dhe zëvendësimin e importit të ushqimit me prodhimet ushqimore të prodhuara në vend.

 Ministria siguron financim të drejtpërdrejtë për fermerët përmes grandeve dhe subvencioneve . Këtë vit, ministria ka trajtuar çështjen shumë të ndjeshme dhe të rëndësishme të mbështetjes dhe inkurajimit të grave fermerë në Kosovë . Si në shumë vende të rajonit, në veçanti ato që kohën e fundit kanë përjetuar luftë , Kosova ka një numër të ekonomive familjare që udhëhiqen nga gratë fermere. Bazuar në Analizën e fundit të ekonomive familjare bujqësore të vitit 2008, shumica e ekonomive familjare në Kosovë kanë 5 – 8 anëtar ( 56%) përderisa gjysma e anëtarëve të familjeve janë femra . Po ashtu,  gratë luajnë role të rëndësishme në 100.000 fermat e vogla dhe të mesme të vendit. Duke pasur parasysh këto të dhëna demografike, MBPZHR ka përshtatur politikën e saj për të adresuar çështjet gjinore. Në vitin 2012, gjatë periudhës së vlerësimit të projekteve për grante, përparësi iu dha  të gjitha femrave që kishin aplikuar, gjë që kishte shpirë në  rritjen e numrit të femrave aplikonte për këtë vit.

Dita e Gruas Fermere

             Ideja e shënimit të Ditës së grave fermere, si një ditë e veçantë është vendosur  në Konferencën e IV Botërore për gratë në Pekin, Kinë, në vitin 1995. Ishte sugjeruar që 15 tetori të festohet  si "Dita botërore e grave fermere," e cila është në prag të Ditës Botërore të Ushqimit, për të nxjerrë në pah rolin e grave fermer në prodhimin e ushqimit dhe sigurinë e ushqimit. 

 Këtë vit MBPZHR, për herë të parë  zyrtarizoi “ Ditën të grave fermere” , me ç’rast u arrit që të tërhiqet vëmendje e veçantë për gratë fermere me qëllim që të theksohet roli i grave rurale në rritjen e zhvillimit rural dhe bujqësor , ku me anë të kësaj  konference u shqyrtua dhe analizua roli i grave rurale në shoqëri, në veçanti në fushat siç janë përmirësimi ekonomik dhe zhvillimi i bujqësisë
Qëllimi i konferencës ishte që të bëhet : 

•  Pranimi i  rëndësisë së grave fermere në rritjen e zhvillimit bujqësor dhe rural.

• Promovimi i imazhit pozitiv  të grave fermere të Kosovës si dhe inkurajimi i  

    investimeve në këtë sektor vital për të ardhmen e zhvillimit ekonomik të Kosovës.

• Ngritja e vetëdijes për prodhimet vendore, përmirësimi i imazhit të fermerëve të      

    Kosovës tek publiku vendor dhe si  rrjedhojë rritja e shitjes dhe konsumit të të 
    njëjtave.

             Rrjedha e konferencës 

              Konferenca “ Dita ndërkombëtare e Gruas Fermere” u mbajt në lokalet e hoteli “Emerald” në Prishtinë, ku pjesëmarrës ishin 300 femra pjesëmarrëse, gjë që këtë konferencë e shëndrronte edhe në një manifestim të rëndësisë së lartë.

Konferenca u zhvillua në dy panele, ku paneli i parë kishte këtë përbërje:

                 Z. Blerand Stavileci -  Ministër, MBPZHR – kryesues i panelit

                 Znj. Maureen Shauket – Drejtore e Misionit, USAID 

                Znj. Osnat Lubrani – Përfaqësuese Rezidente, UNDP

                Z. Samuel Žbogar -  Përfaqësues Special në Kosovë, BE

                Z. Jan – Peter Olters – Menaxher Shtetëror, Banka Botërore 

                Znj. Teuta Sahatqiu – Kryesuese e Grupit të Grave Deputete, Kuvendi i Kosovës
Ky panel, nën udhëheqjen e Z. Blerand Stavilecit, Ministër i MBPZHR-së,  me qëllim të krijimit të mundësive për fermere të suksesshme, shqyrtuan modele për mënyrat se si sektorë të ndryshëm, se si së bashku mund të ndihmojnë në gjetjen e mundësive dhe rrugëve për gjeneratat e reja që të jenë fermere të suksesshme.  

Panelistët nënvizuan sfidat dhe mundësitë në bujqësi, si  dhe identifikuan programet aktuale të suksesshme në dispozicion për gratë fermere. Ata dhanë  edhe  rekomandime lidhur me atë se si individët dhe organizatat që punojnë për çështjet gjinore mund të punojnë më mirë për të avancuar pozitën e grave fermere, ashtu edhe siç e thotë hartuesja e projektit znj. Balaj “një agjendë përparimtare për gruan”. 

Njëherit në këtë konferencë mysafire nderi ishte Elvana Haxhiaga, pronare dhe menaxhere afariste e “Obruten Mark”, Malmo, Suedi.

Nga UNDP-ja u dha shpërblimi per dy fermere, që sipas komisionit në përbërje nga perfaqësuese të UNDP-së, MBPZHR-së, USAID-NOA, udhëheqëse ( përfaqësuesve) e OJQ-ve IADK, Women for Women International  dhe She-era u be përzgjedhja e këtyre përfitueseve
Gjithashtu edhe gjatë viti 2013 është mbajtur Konferenca Dita Ndërkombëtare e Gruas Fermere” 

           MBPZHR  vitin 2013 në bashkëfinancim me NOA/USAID vazhdoi me shënimin e kësaj dite, ku njëherit nga konkluzionet e Konferencës së Irë dha rezultatet e pritura, nga kategoritë e grandeve dhe subvencioneve, me masat afirmative të ndëmarruna nga MBPZR është arritur shkallë e rritjes së përqindjes të grave fermere përfituese të grandeve dhe subvencioneve, që krahasuar me vitin 2010, 2011 që vetëm 4 % e grave fermere ishin përfituese, për vitin 2012 kjo shkallë është arritur në 13.5 %. Rritja e shkallës në 9.5% na lenë që të jemi të kënaqshëm por jo mjaftueshëm rezultative, pasi që nga regjistrimi i fundit të popullsisë 50% të banorëve të Republikës së Kosovës janë femra. Mbetet që edhe për vitet e ardhshme të punohet në rritjen e volumit të punës për integrim, trajnim dhe ngritje të kapaciteteve të fermereve në mënyrë që ato të jenë konkurrente të barabarta në tregun e punës.

Qëllimi i konferencës ishte që të bëhet : 

• Pranimi i  rëndësisë së grave fermere në rritjen e zhvillimit bujqësor dhe rural.

• Promovimi i imazhit pozitiv  të grave fermere të Kosovës si dhe inkurajimi i 
   investimeve në këtë sektor vital për të ardhmen e zhvillimit ekonomik të  

   Kosovës.

• Ngritja e vetëdijes për prodhimet vendore, përmirësimi i imazhit të fermerëve 
   të Kosovës tek publiku vendor dhe si  rrjedhojë rritja e shitjes dhe konsumit të  

   të njëjtave.

Të ftuar në konferencë kanë qenë : institucionet të vendit, përfaqësues të institucioneve ndërkombëtare si përfaqësues të Banka Botërore, UNDP, GIZ,  si dhe perfaqësues të institucioneve vendore OEK, si dhe 200 fermere duke filluar nga ato përfituese të grandeve dhe subvencioneve, përfaqësuese të shoqatave të gravefermere, fermere të reja.  

Panelistët diskutuan edhe për programet zhvillimore, implementimin e programeve  praktike të cilat gratë fermere mund t’i shfrytëzojnë për të përfituar nga skemat e fundit qeveritare si dhe skemat tjera joqeveritare për grante. Paneli ishte i hapur për diskutime, me ç’rast nga fermeret të cilat edhe si duket ngurronin të shtronin pyetje për panelist,  por dy ishin ato te cilat ngriten zërin, që të dy fermeret ngriten zërin  për kushtet e pavolitshme për agro-kredi, si dhe për vështërsitë që hasin gratë në mungesë të informatave në mungesë të bashkëpunimeve ndermjet nivelit lokal dhe qendror, mungesa e rrymes dhe shtrirja e rrjeteve si atyre telefonike ashtu edhe radio-tv. Panelistët u angazhuan në biseda të hapura lidhur me atë se si të ndihmohen gratë fermere që të zhvillohen në sektorët e tyre përkatës, shpalosën fshehtësitë për ndërtimin e një brendi personal tërheqës për të rritur vizibilitetin e biznesit dhe për të shtuar mundësitë e biznesit, si dhe do të ofruan këshilla se si gratë fermere duhet të:  mendojnë përtej të nesërmes, të jenë inovative, të jenë vizionare dhe të  bëhen fermere të dekadës së ardhshme. Derisa panelistët nxorën rekomandimet e konferencës, është shfaqur filmi dokumentar i cili është financuar nga MBPZHR, ku protagoniste ishin fermeret e përzgjedhura nga viti i kaluar, me donacionin për grande nga UNDP,  znjsh Vlora Xhemajli për kategorinë si blegtorja më e mirë e viti 2012 dhe Selvete Fetahu në fushën e perimekulturës. Dokumentari i shfaqur ishte  gjashtë minutash.

Siç shihet në konferencë   pengesë për fermere është: qasjen e kufizuar në tokë, qasjen në financa (kredi bankare), shkollimit, trajnimet, shërbimet këshillimore, si dhe shërbimet tjera mbështetëse. 


Fermeret të cilat arritën që të krijojnë të ardhura më të larta, numër më të madh të të punësuarve, rendiment më të lartë, gjatë viti 2013 u përzgjodhen dy fermere të vitit të cilat morrën shprërblim prej nga  3,000.00€,  ku sponzorues ishte  Kosovo Enterprice Program ( KEP ) institucion mikrofinanciar. si fermere në kategorinë e prodhueses u zgjodh Sylbije Sahiti , ndërsa për përpunuesen më të mirë fermerja  Xhevrije Doroci. 

Rekomandime: 

Problemi i trashëgimisë së pronës është problem i cili ndërlidhet në çasje në financa rurale.

1. Çështja e pronësisë e rregulluar nga ana ligjore, por zbatushmëria në praktik ka ngecje ;

2. Çështja e trajnimeve është shumë e rëndësishme pjesëmarrja e grave fermere në ngritje të kapaciteteve, por edhe trajnimet ekzistuese të zgjerohen ashtu siç janë edhe kërkesat e fermereve;

3.  Rritja e besueshmërisë,  i domosdoshëm për një dinjitet, për vetëbesim, të tentohet që të jenë më këmbëngulëse për realizimin e objektivave të tyre në veçanti në financat bujqësore;  

� Kushtetuta e Republikës së Kosovës, Kapitulli I


� Plani për Bujqësi dhe Zhvillim Rural 2010-2013 , faqe 15


� Preampulla e Udhëzim Administrativ Nr. 03/2013


�  Udhëzimi Administrativ Nr. 03/2013,


� Udhëzim Administrativ Nr. 03/2013,  Kreu II 2.1, Neni 4, pika 13; 2.2 Neni 5 pika 4, 2.3 Neni 6 pika 9.1; 2.4 Neni 7 pika 7; 2.5 Neni 8 pika 12 ( tabelat); 2.6 Neni 9 pika 8; 2.7 Neni 10 pika 7; 2.8 Neni 11 pika 6; 2.9 Neni 12 pika 4 (tabelat); kreu III, masa 4 Neni 14  pika 11(tabelat)

